ΤΗ ΚΗ’ ΤΟΥ ΜΗΝΟΣ ΟΚΤΩΒΡΙΟΥ

Μνήμη των Αγίων ενδόξων Νεομαρτύρων των εκ Σφακίων:
Αγγελή, Μανουήλ, Γεωργίου και Νικολάου.

ΑΚΟΛΟΥΘΙΑ

ΕΝ ΤΩ ΜΕΓΑΛΩ ΕΣΠΕΡΙΝΩ

Το εσπέρας στιχολογούμεν το Μακάριος Ανήρ. 
Εις δε το Κύριε εκέκραξα, ιστώμεν στιχ. ς , και ψάλλομεν στιχηρά προσόμοια.
 Ήχος α´. Των Ουρανίων Ταγμάτων.

Οι θαυμαστοί Αθλοφόροι, τέσσαρες Μάρτυρες, σήμερον συγκαλούνται, την σεπτήν αυτών μνήμην, τελέσαι ετησίως, διο και ημείς, συνελθόντες τιμήσωμεν, ως εραστάς του Κυρίου, και καρτερώς, υπέρ πίστεως αθλήσαντας.

Πνευματικήν νυν χορείαν δεύτε κροτήσωμεν, τους μάρτυρας υμνούντες, και εκ πόθου βοώντες· χαίρετε Γεώργιε, Αγγελή, Μανουήλ και Νικόλαε, οι των Μελάμπων της Λάμπης κλεινοί βλαστοί, και Ρεθύμνης τα κλεΐσματα.

Νυν η σεβάσμιος μνήμη, της σης αθλήσεως, ημάς συναγαγούσα, ευφημήσαι προτρέπει, τα τρόπαια τους άθλους και τας λαμπράς, αριστείας εν άσμασιν, εν τη παρούση εσπέρα τε και νυκτί, Αγγελή αθλητικώτατε.

Αποτμηθείς δια ξίφους, πάσας εξέτεμες,τας μηχανάς του πλάνου και δολίου τυράννου, ω Μανουήλ θεόφρον, διο τους πιστώς, την σην μνήμην γεραίροντας, ρύσαι των τούτου παγίδων ταις προς Θεόν, ευπροσδέκτοις ικεσίαις σου.

Επί τη μνήμη προθύμως δεύτε συνέλθωμεν, του θείου Γεωργίου, και λαμπρώς ευφρανθώμεν, αυτός γαρ εστιάτωρ υπάρχει ημίν, τοις πιστώς προσιούσιν αυτώ, και των δεινών απαλλάττει ταις προς Θεόν, ικεσίαις αυτού πάντοτε.

Των Ουρανίων τα κάλλη, ποθήσας ένδοξε, ως τω Χριστώ συνείναι, μετ’ Αγγέλων Αγίων, παντοίας τας βασάνους υπέστης στερρώς, Νεομάρτυς Νικόλαε, και μαρτυρήσας γενναίως υπέρ Χριστού, συνευφραίνη τοις συνάθλοις σου.

Δόξα.
 Ήχος πλ. β´.
Δεύτε αγαλλιασώμεθα τω Κυρίω, εν τη μνήμη σήμερον των Αθλοφόρων, ω φιλέορτοι. Δεύτε ευφημήσωμεν αυτούς, εν ωδαίς και ύμνοις λέγοντες· χαίρετε Αγγελή, Μανουήλ, Γεώργιε και Νικόλαε, χαίρετε οι την πλάνην των απίστων ελέγξαντες, και Χριστόν τον Κύριον, Θεόν, και Κτίστην του παντός, ενώπιον τυράννων κηρύξαντες. Αλλ’ ω νεομάρτυρες τετράριθμοι, μη παύσητε πρεσβεύειν υπέρ των ψυχών ημών.

Και νυν.
 Θεοτοκίον.

Παρήλθεν η σκια του νόμου...

Είσοδος, Φως ιλαρόν. 
Προκείμενον της ημέρας και τα αναγνώσματα.

Προφητείας Ησαΐου το Ανάγνωσμα. (μγ´ 9-14).

Τάδε λέγει Κύριος. Πάντα τα έθνη συνήχθησαν άμα, και συναχθήσονται άρχοντες εξ αυτών. Τις αναγγελεί ταύτα εν αυτοίς; η τα εξ αρχής, τις ακουστά ποιήσει υμίν; Αγαγέτωσαν τους μάρτυρας αυτών και δικαιωθήτωσαν, και ειπάτωσαν αληθή. Γίνεσθέ μοι μάρτυρες, και εγώ μάρτυς Κύριος ο Θεός, και ο παις, ον εξελεξάμην· ίνα γνώτε, και πιστεύσητε, και συνήτε, ότι εγώ ειμι. Έμπροσθέν μου ουκ εγένετο άλλος Θεός, και μετ  ἐμὲ ουκ έσται. Εγώ ειμι ο Θεός, και ουκ έστι πάρεξ εμού ο σώζων. Εγώ ανήγγειλα και έσωσα, ωνείδισα, και ουκ ην εν υμίν αλλότριος. Υμείς εμοί μάρτυρες, και εγώ Κύριος ο Θεός· ότι απ’  αρχής εγώ ειμί, και ουκ έστιν ο εκ των χειρών μου εξαιρούμενος. Ποιήσω, και τις αποστρέψει αυτό; Ούτω λέγει Κύριος ο Θεός, ο λυτρούμενος ημάς, ο Άγιος Ισραήλ.

Σοφίας Σολομώντος το Ανάγνωσμα. (γ´ 1-9).

Δικαίων ψυχαί εν χειρί Θεού, και ου μη άψηται αυτών βάσανος. Έδοξαν εν οφθαλμοίς αφρόνων τεθνάναι, και ελογίσθη κάκωσις η έξοδος αυτών, και η αφ’  ημών πορεία σύντριμμα· οι δε εισιν εν ειρήνη. Και γαρ εν όψει ανθρώπων εάν κολασθώσιν, η ελπίς αυτών αθανασίας πλήρης. Και ολίγα παιδευθέντες, μεγάλα ευεργετηθήσονται· ότι ο Θεός επείρασεν αυτούς, και εύρεν αυτούς αξίους εαυτού. Ως χρυσόν εν χωνευτηρίω εδοκίμασεν αυτούς, και ως ολοκάρπωμα θυσίας προσεδέξατο αυτούς. Και εν καιρώ επισκοπής αυτών αναλάμψουσι, και ως σπινθήρες εν καλάμη διαδραμούνται. Κρινούσιν έθνη, και κρατήσουσι λαών, και βασιλεύσει αυτών Κύριος εις τους

αιώνας. Οι πεποιθότες επ  αὐτόν, συνήσουσιν αλήθειαν, και οι πιστοί εν αγάπη προσμενούσιν αυτώ· ότι χάρις και έλεος εν τοις οσίοις αυτού, και επισκοπή εν τοις εκλεκτοίς αυτού.

Σοφίας Σολομώντος το Ανάγνωσμα. (ε´ 15-23, στ´ 1-3).

Δίκαιοι εις τον αιώνα ζώσι, και εν Κυρίω ο μισθός αυτών, και η φροντίς αυτών παρά Υψίστω. Δια τούτο λήψονται το βασίλειον της ευπρεπείας, και το διάδημα του κάλλους εκ χειρός Κυρίου· ότι τη δεξιά αυτού σκεπάσει αυτούς, και τω βραχίονι υπερασπιεί αυτών. Λήψεται πανοπλίαν τον ζήλον αυτού και οπλοποιήσει την κτίσιν εις άμυναν εχθρών. Ενδύσεται θώρακα δικαιοσύνην και περιθήσεται κόρυθα κρίσιν ανυπόκριτον. Λήψεται ασπίδα ακαταμάχητον, οσιότητα·  οξυνεί δε απότομον οργήν εις ρομφαίαν. Συνεκπολεμήσει αυτώ ο κόσμος επί τους παράφρονας· πορεύσονται εύστοχοι βολίδες αστραπών, και ως από ευκύκλου τόξου, των νεφών, επί
σκοπόν αλούνται, και εκ πετροβόλου θυμού πλήρεις ριφήσονται χάλαζαι. Αγανακτήσει κατ  αὐτῶν ύδωρ θαλάσσης· ποταμοί δε συγκλύσουσιν αποτόμως. Αντιστήσεται αυτοίς πνεύμα δυνάμεως, και ως λαίλαψ εκλικμήσει αυτούς, και ερημώσει πάσαν την γην ανομία, και η κακοπραγία περιτρέψει θρόνους δυναστών. Ακούσατε ουν, Βασιλείς, και σύνετε· μάθετε Δικασταί περάτων γης· ενωτίσασθε οι κρατούντες πλήθους, και γεγαυρωμένοι επί όχλοις εθνών· ότι εδόθη παρά Κυρίου η κράτησις

υμίν, και η δυναστεία παρά Υψίστου.

Εις την Λιτήν. Στιχηρά Ιδιόμελα. 
Ήχος α .

Έπρεπε τη πολυθαύμαστω Κρήτη και νέοις εγκαλλωπίζεσθαι μάρτυσιν, έπρεπε τη πεφοινιγμένη τοις μαρτυρικοίς αίμασι, και νέοις νέων μαρτύρων λύθροις ραντισθήναι· έπρεπε τω της Λάμπης και Ρεθύμνης στερεώματι ανατείλαι νέους παμφαείς αστέρας, τους καλλινίκους μάρτυρας, Γεώργιον, Αγγελήν, Μανουήλ και Νικόλαον, τους ανδρείως εχθρών την έπαρσιν καταβαλλόντας και πρεσβεύοντας τω Κυρίω υπέρ των ψυχών ημών.

Ο αυτός.

Ευφραίνεται εν Κυρίω η πόλις η Ρέθυμνα, η τα θεία των τετραρίθμων μαρτύρων λείψανα, Αγγελή, Μανουήλ, Γεωργίου και Νικολάου. Ούτοι γαρ οι μακάριοι, προς τον του μαρτυρίου αγώνα ορμήσαντες, ανδρείως υπήλθον προς το στάδιον, μηδόλως φειδόμενοι του γηΐνου αυτών σώματος. Διο και ο των απάντων Δεσπότης και αθλοθέτης Χριστός, στεφάνοις αμαραντίνοις τας ιεράς αυτών κεφαλάς ως νικητάς αυτοίς έστεψε,και την ακένωτον αυτοίς χάριν των θαυμάτων πεπλούτηκεν, ην και παρέχουσι πάσιν ημίν τοις πιστοίς, τοις γηθοσύνως και ευσεβώς και εκ πόθου, την ιεράν αυτών μνήμην γεραίρουσιν.

Ήχος β´.
Μαρτύρων καλλονή, τετράριθμοι του Χριστού Νεομάρτυρες, ταις προς Θεόν ευπροσδέκτοις πρεσβείαις υμών, προκόπτειν ημάς ταις αρεταίς καταξιώσατε, ως παρρησίαν έχοντες προς αυτόν. Ον τη εκχύσει των πολυτίμων υμών αιμάτων εδοξάσατε· διο παριστάμενοι τω θρόνω αυτού, αιτήσασθε δοθήναι πάσιν ημίν, τοις την αγίαν μνήμην υμών φαιδρώς εορτάζουσιν, αμαρτιών συγχώρησιν, και τελείαν απαλλαγήν των αθέων τυράννων, ων τα οστά παρά τον Άδην, Άγιοι, σκορπισθείησαν.

Ήχος γ´.
Νέοι μεν τοις σώμασιν υπάρχοντες, γηραιοί δε τω φρονήματι, Αθλοφόροι τετράριθμοι μάρτυρες, ανδρείως ηυτομολήσατε προς το στάδιον ένδοξοι, περιφραξάμενοι εαυτούς, τω θώρακι της πίστεως, και τη της χάριτος ασπίδι ,και τω δόρατι του Σταυρού, άτινα εισίν ακαταμάχητα όπλα, δι’ ων των αθέων τυράννων, το θράσος

κατεβάλετε, και προς τω θρόνω τω δεσποτικώ αεί παρίστασθε, χαριζόμενοι πλουσίαν την ακένωτον χάριν, τοις εορτάζουσιν Άγιοι την χαρμόσυνον, πανέορτον και σεβάσμιον υμών πανήγυριν.

Ήχος δ´.
Αθλοφόροι του Χριστού τετράριθμοι Νεομάρτυρες, τοις των αιμάτων ρείθροις υμών δια πολυτρόπων βασάνων, τα καρτερικά υμών σώματα εκδόσαντες αδαμαντίνων στερρότεροι, τη υπομονή εδείχθητε. Όθεν επαξίως παρά Θεού εδοξάσθητε, ως εν Ευαγγελίοις γέγραπται, παρ’ ου και την χάριν ειλήφατε και εκπέμπετε, του δωρείσθαι τα ιάματα τοις επικαλουμένοις τα ονόματα, και την σεβάσμιον και πανίερον μνήμην υμών, Άγιοι, εορτάζουσιν εκ πόθου.

Ήχος πλ. α .

Αβρύνεται σήμερον η Ρέθυμνα, τοις αίμασι φοινιχθείσα, των νέων του Χριστού μαρτύρων, και τας τιμίας αυτών κάρας, ως θησαυρόν πλουτούσα, βοά εν ευφροσύνη, γενναίοι Χριστού νεομάρτυρες, Μανουήλ, Γεώργιε, Αγγελή και Νικόλαε, μη παύσητε πρεσβεύειν προς Κύριον, υπέρ των ψυχών ημών.

Ήχος πλ. δ .

Λάμπη και Ρέθυμνα σήμερον αγάλλονται, εορτάζουσαι τους αγώνας, των τεσσάρων αυτών μαρτύρων. Ούτοι γαρ δια Χριστόν το αίμα αυτών προθύμως εξέχεαν, και την πατρώαν αυτών πίστιν τρανώς ενώπιον των τυράννων και ευθαρσώς ωμολόγησαν, διο και τους στεφάνους παρά Χριστού του Θεού αξίως λαβόντες, πρεσβεύουσιν αεί
υπέρ των ψυχών ημών.

Δόξα. Ήχος πλ. α´.
Δεύτε αγαλλιασώμεθα τω Κυρίω, τω εγείραντι εν τοις εσχάτοις τούτοις καιροίς, τους καλλινίκους Νεομάρτυρας, Γεώργιος, Αγγελήν, Μανουήλ, και Νικόλαον. Δεύτε ευφρανθώμεν αυτών τη πανηγύρει, ευσεβώς μελωδούντες. Χαίρετε, οι της πίστεως πρόμαχοι και γενναίοι Αθληταί. Χαίρετε Λάμπης τε και Ρεθύμνης και της Κρήτης, απάσης οι φρουροί και φύλακες. Χαίρετε, των νοσούντων οι ιατροί, των ορφανών οι προστάται και των χειμαζομένων οι αντιλήπτορες. Χαίρετε, οι και ημών των γεραιρόντων την σεβάσμιον υμών μνήμην ένθερμοι προς Θεόν πρεσβευταί, οι απαύστως πρεσβεύοντες υπέρ των ψυχών ημών.

Και νυν.

Μακαρίζομέν σε...

Εις τον στίχον. Ήχος δ´. Ως γενναίον εν μάρτυσιν...

Τετρακτύν την υπέρτιμον, των μαρτύρων τιμήσωμεν, εν ωδαίς και άσμασι μακαρίζοντες, τον Μανουήλ και Νικόλαον, Γεώργιον άμα τε, και τον θείον Αγγελήν, τους στερρώς εναθλήσαντας, και αισχύναντας, την οφρύν και το θράσος του Βελίαρ, τη δυνάμει του Σωτήρος και λυτρωτού των ψυχών ημών.

Στιχ.: Θαυμαστός ο Θεός εν τοις αγίοις αυτού.

Ευθαρσώς κατησχύνατε, την δυσσέβειαν ένδοξοι, αικισμοί και βάσανοι γαρ ουκ έσεισαν, το σταθερόν το της πίστεως, υμών Νεομάρτυρες, παρρησία δε Χριστώ εκραυγάζετε Άγιοι, τας ψυχάς ημών, ως θυσίαν προσδέχου πανοικτίρμον, πανευώδη και μαρτύρων, χοροίς ημάς συναρίθμησον.

Στιχ.: Τοις αγίοις τοις εν τη γη αυτού, εθαμαύστωσεν ο Κύριος.

Τα της Λάμπης βλαστήματα, και Ρεθύμνης στηρίγματα, και Κρητών αμάραντα αγλαΐσματα, του παραδείσου οικήτορας, τα άνθη τα εύοσμα και ευπρόσδεκτα Χριστώ, και τερπνότατα σφάγια αναθήματα, ουρανίου ναού τε την τετράδα, της Τριάδος την αγίαν, μετ  εὐλαβείας υμνήσωμεν.

Δόξα. Ήχος πλ. δ´.
Δεύτε φιλομάρτυρες πάντες, την τετραυγή των Μαρτύρων χορείαν, εν ωδαίς και ύμνοις ευφημήσωμεν, Μανουήλ τον θείον, Αγγελήν τον αοίδιμον, Νικόλαον και Γεώργιον τους θεόφρονας, ότι αίματα έδωκαν και ωνήσαντο την αιώνιον ζωήν. Κροτήσωμεν τας χείρας μετ’  ευφροσύνης, ότι ανδρειοφρόνως αντέστησαν τοις τυράννοις και ελκύσαντες την μάχαιραν του πνεύματος, ο έστι ρήμα Θεού, εβρόντησαν κατ’  αυτών λόγους σοφούς. Ου προκρίνομεν τα φθαρτά των αφθάρτων, την μεγαλουργόν των

ορθοδόξων πίστιν ουκ εξαρνούμεθα. Ουδέν ημάς χωρίσει της αγάπης του Χριστού, ου πυρ, ου μάχαιρα, ουδέ σίδηρος. Τον Κύριον ημών και Θεόν, ουκ εγκαταλείψωμεν, τον αεί βοώντα τοις πιστοίς· ο πιστεύων εις εμέ, καν αποθάνη ζήσεται.

Και νυν. 
Θεοτοκίον.

Τα Ουράνια υμνεί σε...

Απολυτίκιον ποιηθέν υπό Μελετίου Αρχιεπισκόπου Κρήτης.
 Ήχος δ´.
Την πίστιν σεβόμενοι, την αληθή εύσεβώς, Χριστόν εκηρύξατε επί απίστων στερρώς, τετράριθμοι μάρτυρες, ξίφεσι τους αυχένας, απετμήθητε πόθω όθεν τοις των μαρτύρων ηριθμήθητε δήμοις. Και νυν ταις ικεσίαις υμών, ρύσασθε κινδύνων ημάς.

Απολυτίκιον έτερον. 
Ήχος γ´.
Την Καλλιμάρτυρα, Κρήτην τιμήσωμεν, την εξανθήσασαν και νέους μάρτυρας, Γεώργιον, Αγγελήν, Μανουήλ, και τον Νικόλαον. Τέσσαρες γαρ υπάρχοντες, και της Λάμπης οι ήρωες, δύναμιν μυρίοπλον των τυράννων κατήσχυναν διο και· τους στεφάνους εδέξαντο, εν τη Ρεθύμνη σφαγέντες, μάρτυρες Χριστού οι καρτερόψυχοι.

Έτερον, ποίημα Καλλινίκου Επισκόπου Ρεθύμνης. 
Ήχος δ .

Της Κρήτης γεννήματα, και Λάμπης θρέμματα, τους τετραρίθμους Νεομάρτυρας ανευφημήσωμεν, Γεώργιον, Αγγελήν, Μανουήλ και Νικόλαον. Ούτοι γαρ δια πίστιν του Κυρίου σφαγέντες, το αίμα αυτών εθελουσίως εν τη Ρεθύμνη εξέχεαν· διο και παρρησίαν έχοντες προς Χριστόν, πρεσβεύουσιν αεί, υπέρ των ψυχών ημών.

Και νυν. 
Θεοτοκίον.

Το από αιώνος απόκρυφον...

ΕΙΣ ΤΟΝ ΟΡΘΡΟΝ
Μετά την α  Στιχολ. Καθίσματα. 
Ήχος α’ . Τον τάφον σου Σωτήρ.

Της Λάμπης οι λαμπροί, και σεπτοί πολιούχοι ,αθλήσαντες στερρώς, ετροπώσαντο πίστει, τον όφιν τον αρχέκακον, και νομίμως εστέφθησαν τούτων σήμερον, την αξιέπαινον μνήμην, εορτάζοντες, μεγαλοφώνως τον πάντων, δοξάζομεν Κύριον.

Δόξα. 
Όμοιον.

Τεσσάρων ιερώς, αθλησάντων μαρτύρων, την θείαν και σεπτήν, εορτάζομεν μνήμην, τρυφώντες τα θαύματα, καθ  ἑκάστην ως νάματα, άπερ βρύουσιν, εκ των τιμίων λειψάνων απαπαύοντες, τας των πιστών ασθενείας, δυνάμει του πνεύματος.

Και νυν. 
Θεοτοκίον.

Μαρία το σεπτόν του Δεσπότου δοχείον, ανάστησον ημάς πεπτωκότας εις χάος δεινής απογνώσεως, και πταισμάτων και θλίψεων, συ γαρ πέφυκας, αμαρτωλών σωτηρία, και βοήθεια και κραταιά προστασία, και σώζεις τους δούλους σου.

Μετά την β  Στιχολ.
 Ήχος δ´. Ο υψωθείς.

Καταβαλόντες του εχθρού τας επάρσεις, τη καρτερία των δεινών αθλοφόροι, τον ουρανόν ωκήσατε γηθόμενοι, Νικόλαε, Γεώργιε, Αγγελή, Μανουήλ τε, όθεν μακαρίζεσθε εις αιώνα αιώνος, υπέρ ημών πρεσβεύοντες Χριστώ, των εκτελούντων υμών τα μνημόσυνα.

Δόξα. Όμοιον
Οι Νεομάρτυρες Χριστού οι γενναίοι, αγωνισάμενοι καλώς τον Βελίαρ, ολοτελώς εβύθισαν αιμάτων τοις κρουνοίς, δέσμιοι γαρ ήχθησαν, και ειρκτή συγκλεισθέντες, ξίφεσιν ετμήθησαν κεφαλάς θαρσαλέως, και νικηφόροι ώφθησαν διο, και τοις μαρτύρων, χοροίς ηριθμήθησαν.

Και νυν. 
Θεοτοκίον.

Ου σιωπήσομέν ποτέ Θεοτόκε...

Μετά τον πολυέλεον. 
Ήχος πλ. δ . Την σοφίαν και Λόγον.

Των ηλίου ακτίνων μάλλον ημείς, απαστράπτοντες φέγγει μαρτυρικώ υπερλαμπροι μάρτυρες, Κρήτην πάσαν φωτίζετε, τον της πλάνης ζόφον εκ μέσου διώκοντες, ευσεβείς το φάος πυρσεύετε άπασιν, όθεν ευσχημόνως ως εν φαύσει ημέρας, την τρίβον της πίστεως, απλανώς διοδεύσαντες τετράριθμοι Άγιοι· πρεσβεύσατε Χριστώ τω Θεώ, των πταισμάτων άφεσιν δωρήσασθαι, τοις εορτάζουσι πόθω την αγίαν μνήμην υμών.

Δόξα. 
Όμοιον.

Ακινδύνως τον δρόμον τον ευσεβή, εν σταδίω αθλούντες οι ευκλεείς, ελπίδι διήνυσαν, των στεφάνων ρωννύμενοι, τους γαρ υπεναντίους εις τέλος ετρόπωσαν, αιμοσταγή την νίκην αυτών περαιώσαντες. Όθεν και αφθόνως τοις αιτούσιν εν πίστει, πηγάζουσι πάντοτε, την πληθύν των ιάσεων, οις εν πίστει βοήσωμεν· πρεσβεύσατε Χριστώ τω Θεώ, των πταισμάτων άφεσιν δωρήσασθαι, τοις εορτάζουσι πόθω, την αγίαν μνήμην υμών.

Και νυν. 
Θεοτοκίον.

Χαίρε θρόνε πυρίμορφε του Θεού, χαίρε θρόνε καθέδρα βασιλική, κλίνη, πορφυρόστρωτε, χρυσοπόρφυρε θάλαμε, χλαμύς αλουργόχροε, τιμαλφέστατον τέμενος, αστραπηφόρον άρμα, λυχνία πολύφωτε. Χαίρε Θεοτόκε, δωδεκάτειχε πόλις, και πύλη χρυσήλατε και παστάς αγλαόμορφε, αγλαόχρυσε τράπεζα, θεοκόσμητον σκήνωμα. Χαίρε ένδοξε
νύμφη ηλιοστάλακτε, χαίρε μόνη ψυχών ημών η ευπρέπεια.

Οι αναβαθμοί. Ήχος δ .

Προκείμενον: Θαυμαστός ο Θεός εν τοις αγίοις αυτού.

Στιχ.: Εν εκκλησίαις ευλογείτε τον Θεόν.

Ευαγγέλιον εκ του κατά Λουκάν: Είπεν ο Κύριος του εαυτού Μαθηταίς· Προσέχετε από των ανθρώπων...

Ο Ν  Ψαλμός.

Δόξα: Ταις των Αθλοφόρων...

Και νυν: Ταις της Θεοτόκου...

Ήχος πλ. β´.
 Στιχ.: Ελεήμων, Ελέησόν με ο Θεός...

Σήμερον, η τετραυγής των μαρτύρων ομήγυρις, ως σελασφόρων αστέρων συνέλευσις, τους πιστούς σελαγίζουσα, προς μυστικήν ευφροσύνην εκάλεσε. Σήμερον γαρ, Αγγελής και Μανουήλ, Γεώργιος και Νικόλαος, οι του Χριστού νεομάρτυρες, εκέρασαν πλήρη τον αθλοφορικόν αυτών κρατήρα, και τοις δια Χριστόν εκχυθείσιν αίμασιν, εαυτούς έστεψαν, ημάς προτρεπόμενοι, τους ευσεβείς εραστάς, προς εστίασιν των αγώνων αυτών, προς αυτούς συν βοήσωμεν· μη παρασιωπήσητε, του βοάν υπέρ ημών
προς Κύριον.

Σώσον ο Θεός τον λαόν Σου...

Κύριε, ελέησον. Ιβ .

Ελέει και οικτιρμοίς...

Ο Κανών της Θεοτόκου και των Αγίων ο παρών, ποίημα Καλλινίκου Επισκόπου Ρεθύμνης.

Ωδή α´. Ήχος β´. Δεύτε Λαοί

Δεύτε πιστοί άπαντες τας χείρας κροτήσωμεν, και θεοφθόγγοις άσμασι πανηγυρίσωμεν, των τεσσάρων Μαρτύρων τους άθλους, Χριστόν δοξολογούντες, ότι δεδόξασται.  Όπλον ημίν θείον εδόθη και καύχημα, το του Σωτήρος τρόπαιον, η ακαθαίρετος του Σταυρού πανοπλία, δι’ ης οι τετράριθμοι μάρτυρες εστεφανώθησαν.

Ξίφος βασάνους, βόθρον τε σταυρόν και θάνατον, τοις αοιδίμοις τέσσαρσι μάρτυσιν υπανέτειναν, οι του θείου διώκται ζωήν προς την αγήρω αυτούς ελαύνοντες.

Θεοτοκίον.

Άρτον Ζωής τέτοκας τον επουράνιον σεσαρκωμένον Πάναγνε, τον ενυπόστατον του Γεννήτορος Λόγον, διο σε και οι τέσσαρες μάρτυρες δοξάζουσι.

Έτερος. Ποίημα ανωνύμου.
 Ωδή α . Ήχος δ . Ανοίξω το στόμα μου.

Βυθώ χειμαζόμενος, της αμαρτίας φιλάνθρωπε, προς μόνον το πέλαγος, της ευσπλαγχνίας σου, ατενίζω μου, το όμμα της καρδίας, κυβέρνησον, σώσόν με, των Αθλοφόρων ευχαίς. Ο άδυτος Ήλιος, υμάς αστέρας ανέδειξεν, εν τω στερεώματι της Εκκλησίας αυτού καταυγάζοντας, τη λάμψει των αγώνων, Νεομάρτυρες ένδοξοι, ταύτης το πλήρωμα. Ιστίω πτερούμενοι, πνεύματος θείου το πέλαγος, αβρόχως διήλθετε, Νεομάρτυρες των κολάσεων και νυν προς θείον όρμον, της άνω λαμπρότητος, κατεσκηνώσατε.

Σταυρόν ώσπερ θώρακα, ενδεδυμένοι μακάριοι, εχθρόν τον ασώματον, κατεπαλαίσατε, μετά σώματος, βασάνους πολυπλόκους, και θάνατον άδικον καθυπομείναντες.

Θεοτοκίον.

Χαράς ημίν πρόξενος, ως δεξαμένη το πλήρωμα, της όλης Θεότητος, ώφθης Πανάμωμε, όθεν πάντες σου, χαίρε του Αγγέλου, συμφώνως κραυγάζομεν Θεοχαρίτωτε.

Ωδή γ . Της πίστεως εν πέτρα με.

Καθείλον οι εν Ρεθύμνη τέσσαρες μάρτυρες, τω πάθει σου τω θείω δυναμωθέντες, της πλάνης την σκοτόμαιναν θαρσαλέως, εν πίστει κράζοντες· συ ει Θεός ημών, και ουκ έστιν άγιος πλην σου Κύριε.

Ρανίσι θείου αίματος ραντισθέντες, τυράννου βδελυξάμενοι ανομίαν, θυσία προσηνέχθητε τω Κυρίω, εκκοπτόμενοι και πίστει κράζοντες, ως ουκ έστιν άγιος πλην σου Κύριε.

Όλον σε κεκτημένοι οι αθλοφόροι, ταις εαυτών καρδίαις ενοικισθέντα, τρανούντες την ευσέβειαν, ανεβόων· ουκ έστιν άγιος ως ο Θεός ημών, και ουκ έστι δίκαιος πλην σου Κύριε.

Θεοτοκίον.

Την μόνην παρθενεύουσαν μετά τόκον, προς πίστιν της Θεότητος του τεχθέντος, τιμώμέν σε κραυγάζοντες τω υιώ σου· ουκ έστιν άγιος ως ο Θεός ημών, και ουκ έστι δίκαιος πλην σου Κύριε.

Έτερος. Τους σους υμνολόγους.

Ως βότρυες γεγονότες, αμπέλου της θείας αληθώς, αθλήσεως προχέουσιν, οίνον ημίν οι Μάρτυρες, πνευματικώς ευφραίνοντα, τας διανοίας εν χάριτι.

Αινέσεως πάντες συμφωνία, υμνήσωμεν σήμερον πιστώς, Νικόλαον, Γεώργιον, Μανουήλ τε και Αγγελήν, της αληθείας Μάρτυρας, γεγενημένους εν πνεύματι. 

Θεοτοκίον.

Ως κλίμακα γήθέν σε Παρθένε, ο Κτίστης προθέμενος βροτοίς, εκ κατωτάτων θλίψεων, και εκ φθοράς προς άφθαρτον, ζωήν ταις ικεσίαις σου, αναβιβάζει τους υμνούντάς σε.

Κάθισμα. Ήχος α´. Τον τάφον σου Σωτήρ.

Τετράριθμος χορός, των Μαρτύρων υμνείσθω, αυτοί γαρ την ημών, εκδιώκουσι βλάβην, ως φύλακες της πίστεως, Εκκλησίας προπύργια, ούτοι φάλαγγας, αποσοβούσι δαιμόνων, και πρεσβεύουσιν, υπέρ ημών τον Δεσπότην, ειρήνην βραβεύοντες.

Δόξα.
 Ήχος γ . Θείας πίστεως.

Γόνοι έντιμοι, της Λάμπης όντες, στύλοι άσειστοι Ρεθύμνης άμα, φύλακες θείοι αυτών ενυπάρχετε. Της μεν γαρ κλάδοι σεπτοί ανεδείχθητε, την δε τοις υμών
εφοινίξατε αίμασι, Νέοι Μάρτυρες, Χριστόν τον Θεόν ικετεύσατε, του περιέπειν αυτών την ευσέβειαν.

Και νυν. 
Θεοτοκίον.

Θαύμα μέγιστον, πως συνεσχέθη, ο αχώρητος εν τη γαστρί σου, και εσαρκώθη και εφάνη ως άνθρωπος, μη υπομείνας φυρμόν η διαίρεσιν, της θεϊκής και ατρέπτου Θεότητος, Κόρη πάναγνε· διο Θεοτόκον σε πίστει, κηρύττομεν αεί και δοξάζομεν.

Ωδή δ´. Εισακήκοα την ακοήν Σου.

Εμιμήσαντο το πάθος σου, του απαθούς προθύμως, τω θανάτω εαυτούς εκδόντες, οι εν Ρεθύμνη τέσσαρες μάρτυρες. Ικετεύοντας προσδέξαι τους νεομάρτυρας, και λύσιν των πταισμάτων, πειρασμών τε δίδου ημίν, πρεσβείαις αυτών και ευχαίς. Σεσιώπηται άπασα πλάνη δαιμόνων, Χριστέ, Θέον γαρ σε τον όντως αληθή, οι εν Ρεθύμνη, μάρτυρες ανεκήρυξαν.

Θεοτοκίον. Θεοτόκον σε έσεβον οι νεομάρτυρες, Θεόν σεσαρκωμένον τον Υιόν σου, Δέσποινα καταγγέλλοντες.

Έτερος. Ο καθήμενος εν δόξη.

Λαμπρυνόμενοι τα κάλλει της αρίστης αθλήσεως, φαεινοί λαμπτήρες, Μάρτυρες Χριστού ανεδείχθητε, φαεινοτάταις ακτίσι καταυγάζοντες, τους κραυγάζοντας· Δόξα Χριστέ τη δυνάμει σου.

Μίαν γνώμην διαφόροις, αικιζόμενοι σώμασιν, οι Χριστού οπλίται, υπερβολικώς επεδείξαντο, ένα Θεόν εν σταδίω ομολογήσαν, και αντίθεον, πλάνην σαφώς εξηφάνισαν. Ως γενναίοι στρατιώται, ως αήττητοι Μάρτυρες, οι Χριστού οπλίται, ως της ευσεβείας υπέρμαχοι, τας ουρανίους σκηνώσεις εκληρώσασθε, και χοροίς των Αγγέλων,

αεί επαγάλλεσθε.

Των ποικίλων πειρασμών τε, και κινδύνων την έφοδον, ταις υμών πρεσβείας, ταις προς τον Θεόν διακρούσασθε, των εκτελούντων εν πίστει την πανίερον, και πανέορτον,μνήμην υμών αξιάγαστοι.

Θεοτοκίον.

Την πανάχραντον Μαρίαν, Θεοτόκον υμνήσωμεν, την γεννησαμένην, της δικαιοσύνης τον Ήλιον, την επουράνιον πύλην την εισάγουσαν, τους δοξάζοντας ταύτην, Θεού εις βασίλεια.

Ωδή ε . Ο του φωτός χορηγός.

Ωραιοτάτην στολήν, πεφοινιγμένην ευσεβώς αίματι μαρτυρικώ, και λελαμπρυσμένην τη χάριτι τη ση, νυν οι εν Ρεθύμνη, μάρτυρες Χριστού ημφιάσαντο. Χάρις και έλεος, του Παντοκράτορος Θεού, στέφουσι τους αθλητάς, τω πόθω κατάλληλον νέμοντος ισχύν, δι’ ης νικηφόροι εδείχθησαν, οι εν Ρεθύμνη Νεομάρτυρες. Ράβδον δυνάμεως, τοις Νεομάρτυσι τον Σταυρόν δέδωκας, και των εχθρών κατακυριεύοντας, εποίησα ς τούτους. Διο σου υμνούμεν Χριστέ την Θεότητα.

Θεοτοκίον.

Ιερουργόν εκ Δαβίδ, καταγομένη τον Χριστόν τέτοκας, όθεν Αγνή της ιερωσύνης μετατιθεμένης, ανάγκη και νόμου μετάθεσις γίνεται.

Έτερος. Εξέστη τα σύμπαντα.

Τα άνθη τα πνέοντα, οσμήν ενθέου γνώσεως, της θεογνωσίας τους λειμώνας, του Παραδείσου δένδρα τα έγκαρπα, τους περικαλλείς και φωταυγείς, Μάρτυρας υμνήσωμεν, και πιστώς μακαρίσωμεν.

Σωμάτων νοσήματα, και των ψυχών Νεομάρτυρες, παύονται των θείων υμών λειψάνων προσκυνουμένων, και τιμωμένων σεπτούς, Χριστός γαρ δεδώρηται ημίν ταύτα ιατήριονκαι δεινών αμυντήριον.

Υμνείσθω Γεώργιος, μεγαλυνέσθω Νικόλαος, άμα Μανουήλ δε ο γενναίος, ανευφημείσθω πίστει Αγγελής, οι της Εκκλησίας ακλίνεις στύλοι, και θεμέλιοι αρραγείςχρηματίσαντες.

Θεοτοκίον.

Ρομφαία το πρότερον ,η την Εδέμ φυλάττουσα, νώτα τοις πιστοίς Αγνή παρέχει, σημειούμενοις τιμίω αίματι, κενωθέντι εκ πλευράς, λόγχης εκκεντήματι, του εκ σου ανατείλαντος.

Ωδή στ´. Άβυσσος αμαρτιών.

Σάλπιγγος ηχή κροτείτω, πνευματική επαξίως, λογικών χειλέων καρδία, ύμνον εκπέμπουσα, και μέλπουσα των εν Ρεθύμνη νεομαρτύρων τους άθλους.

Τέτρωνται των ασεβούντων και δυσμενών αι καρδίαι, Χριστός γαρ εκτείνας τον Σταυρόν ως τόξον απέστειλε τους μάρτυρας βέλη ηκονημένα.

Όπλοις της δικαιοσύνης και πίστεως οι νεομάρτυρες, εαυτούς προς πάλην εχθρών ασάρκων καθώπλισαν και τέλεον εξηφάνισαν αυτούς.

Θεοτοκίον.

Διάσωσον από κινδύνων τους δούλους σου Θεοτόκε, ότι πάντες μετά Θεόν εις σε καταφεύγομεν, ως άρρηκτον τείχος και προστασίαν.

Έτερος. Την θείαν ταύτην.

Σοφώς ο θείος Γεώργιος, Αγγελής τε Μανουήλ και Νικόλαος, πλούτον επίκηρον, και δυναστείαν καταπατήσαντες, της αιωνίου δόξης κατηξιώθησαν.

Πηγήν ιάσεων έχοντες, τας κάρας υμών Νεομάρτυρες, θερμώς προστρέχομεν, ταύταις προσκύνησιν νέμοντες, και τον Θεόν υμνούντες τον υμάς δοξάσαντα.

Χάριν μεγίστην απειλήφατε, Θεόθεν αθληταί γενναιότατοι, Μάρτυρες ένδοξοι· κάρας υμών γαρ ο Κύριος, των ιαμάτων κρήνας σαφώς ειργάσατο.

Θεοτοκίον. Το πυρ εν σοι της Θεότητος, εσκήνωσεν αγνή Θεονύμφευτε, και ου κατέφλεξε, την σην νηδύν Παμμακάριστε, εδρόσισε δε μάλλον και κατεφώτισε.

Κοντάκιον. Ήχος β´. Τα άνω ζητών.

Τη πίστει Χριστού, τραφέντες παναοίδιμοι, τον θείον Σταυρόν ως θώρακα κατέχοντες, ασεβών φρυάγματα και μανίαν στερρώς κατεβάλετε, αθλοφόροι τετράριθμοι, πρεσβείαις ποιούντες υπέρ πάντων ημών.

Έτερον. Ήχος α´. Χορός Αγγελικός.

Μαρτύρων του Χριστού, την τετράριθμον δόξαν, υμνήσωμεν πιστοί, ευφημίαις ασμάτων, Αγγελήν, Γεώργιον, Μανουήλ και Νικόλαον· ούτοι ήθλησαν, μέχρι τομής και θανάτου· ούτοι στέφανον της αφθαρσίας λαβόντες, αιτούσι σωθήναι ημάς.

Ο Οίκος.

Τον υπέρ της του κόσμου σωτηρίας τεχθέντα Χριστόν τον Θεόν ποθούντες οι νέοι Μάρτυρες, σπεύδουσι θανείν υπέρ αυτού πόθον μέγαν τε και θείον εν καρδία εσχηκότες, αυτοί εαυτούς προσήγαγον, τούτους ουν και ημείς, τους τεσσάρας Νεομάρτυρας, ως θερμούς προστάτας ανυμνήσωμεν πίστει, ως ενδόξους όντας Χριστού δούλους, μιμουμένους σαφώς τον ίδιον Δεσπότην, και πρεσβείας ποιούντας υπέρ πάντων ημών.

Συναξάριον.

Τη ΚΗ  Ὀκτωβρίου, μνήμην επιτελούμεν των Αγίων ενδόξων τεσσάρων Νεομαρτύρων· Αγγελή, Μανουήλ, Γεωργίου και Νικολάου, των εν Ρεθύμνη της Κρήτης μαρτυρησάντων.

Στίχοι:

Δις δυο ουράνιοι οπλίται.

Εχθρόν καταβαλόντες εις ουρανούς ανήλθαν.

Ογδοάτη άορ εκκάδι δις δύο τέμει μαρτύρων αυχένας.

Ούτοι οι τέσσαρες νεομάρτυρες ήσαν υιοί γονέων θεοσεβών, Χριστιανών ορθοδόξων μυστικών, οι οποίοι έσωθεν μεν ήσαν Ορθόδοξοι χριστιανοί, πράττοντες άπαντα τα των χριστιανών έθιμα, και απολαμβάνοντες μυστικώς άπαντα τα της Εκκλησίας Μυστήρια όπως οι χριστιανοί, αλλά κατά το φαινόμενον ήσαν Οθωμανοί, δια τον φόβον εις αυτούς. Εις την Κρήτην ήσαν πολλοί κρυπτοχριστιανοί από της καταλήψεως της από τους Τούρκους. Κρυπτοχριστιανοί δε ήσαν και ούτοι οι τέσσαρες μάρτυρες, όπως και οι γονείς τους. Εγεννήθησαν και ανετράφησαν εις την κώμην Μέλαμπες της επαρχίας Αγίου Βασιλείου Ρεθύμνου Κρήτης. Εκκλησιαστικώς, το χωρίον υπάγεται εις την Επισκοπήν Λάμπης και Σφακίων, της νήσου Κρήτης. Από τους τέσσαρες νεομάρτυρας, ο μεν Μανουήλ και Αγγελής ήσαν γνήσιοι αδελφοί,

υιοί Ιωάννου Ρετζέπη, ο δε Γεώργιος, υιός του Κων/ νου Ρετζέπη, και ο Νικόλαος, υιός του Ιωάννου Ρετζέπη, και νέος γενναίος. Όλοι είχαν ονόματα Οθωμανικά εις το φαινόμενον, καθώς και οι γονείς τους. Ήσαν γεωργοί, έγγαμοι, με γυναίκας και παιδιά, τας οποίας είχαν νυμφευθή μυστικώς σύμφωνα με τους Κανόνας

της Ορθοδόξου χριστιανικής πίστεως, ετέλεσαν όμως και τα Οθωμανικά έθιμα εις τους γάμους των. Φαινόμενοι δε και εκτελούντες τα Οθωμανικά αυτά έθιμα, ενέμοντο και όλα τα Οθωμανικά δικαιώματα, χωρίς να πληρώνουν φόρους, ούτε άλλον τι, από όσα απέδιδαν οι χριστιανοί, ούτε ηνώχλουν το υπό των Οθωμανών επειδή εφαίνοντο έτσι. Όταν δε το 1821, όλοι οι εις την νήσον Κρήτη Χριστιανοί εσήκωσαν τα όπλα κατά της δυναστείας των Τούρκων, και αποστασίαν εποίησαν δια να απαλλαγούν από τον ζυγόν και τις αφόρητες δυστυχίες και κολάσεις, τας οποίας υπέφεραν παρά των κρατούντων επί τόσα έτη, όπως και οι κάτοικοι της άλλης Ελλάδος, και

εμάχοντο μετά της Ελλάδος υπέρ της ελευθερίας, τότε και οι θείοι ούτοι νεομάρτυρες ,φλεγόμενοι υπό ζήλου ευσεβείας, και εθνικού ενθουσιασμού, συνετάχθησαν μετά των χριστιανών, ζητούντες την ελευθερίαν της πατρίδος, όπως εκτελώσι τα θρησκευτικά των καθήκοντα ησύχως και αφόβως. Μετά τριών δε και περισσοτέρων ετών γενναίαν αντίστασιν, ηναγκάσθησαν οι Χριστιανοί της Κρήτης να υποκύψουν πάλιν εις τον Τουρκικόν ζυγόν, το έτος 1824, διότι ήλθε στρατιωτική βοήθεια οπό την Αίγυπτον. Τότε όλοι οι χριστιανοί αφωπλίσθησαν υπό της εξουσίας, πλήθος δε ανδρών, γυναικών και παίδων ηχμαλωτίσθησαν. Τότε οι θείοι ούτοι μάρτυρες έμειναν αβλαβείς και έκτοτε διέμεναν εις το χωρίον των Μέλαμπες, φαινόμενοι χριστιανοί φανερά και εκτελούντες τα χριστιανικά των καθήκοντα. Όταν δε ζήτησαν

οι υπάλληλοι της Οθωμανικής αυτοκρατορίας τους φόρους από τους νικηθέντας Χριστιανούς, και τα άλλα συνήθη δικαιώματά των, εύρον τους αγίους προθύμους, δια να αποδώσουν τους φόρους των όπως και οι άλλοι χριστιανοί. Γνωρίζοντες δε αυτούς προηγουμένως ως Οθωμανούς, τους παρεκίνουν ίνα επανέλθωσιν εις την θρησκείαν εκείνην, και έτσι να απαλλαχθούν από τους φόρους, και να νέμωνται πάλιν όλα τα Οθωμανικά προνόμια. Αυτοί όμως ουδόλως ενέδωσαν εις τας συμβουλάς

των, ούτε εις τους κολακευτικούς λόγους των, αλλ  ἀγωνιζόμενοι υπέρ της ευσεβείας, ωμολόγουν ότι είναι χριστιανοί όπως και οι γονείς των, και αποδίδουν τον φόρον με προθυμίαν. Τότε βλέποντες οι Εισπράκτορες των φόρων, την στερέωσιν των αοιδίμων αγίων εις την Ορθοδοξίαν, ανήγγειλαν τούτο εις τον ηγεμόνι, των εν τινι πόλει της Κρήτης Ρεθύμνης λεγοένη, οικούντι Μεχμέτ πασά λεγομένω, ος και απέστειλε τινάς των υπ’ αυτόν, οίτινες εκράτησαν αυτούς και δεσμίους εκ της κώμης αυτών εις την Ρέθυμναν ήγαγον, ους και εμφανίσας έμπροσθέν του, επερώτησε, τίνα θρησκείαν σέβονται. Αυτοί δε οι μακάριοι, χωρίς του φοβηθήναι παντελώς, ωμολόγησαν την των χριστιανών, και ότι απ’ αρχής χριστιανοί υπήρχον, βεβαπτισμένοι εν ονόματι της Παναγίας Τριάδος, καθάπερ και οι γονείς αυτών,

και τον Χριστόν ως μόνον Θεόν. Παρακινηθέντες δε υπό του Διοικητού, δια να αρνηθούν αυτών την θρησκείαν, και να επιιστρέψουν πάλιν εις την Οθωμανικήν, διδόντος αυτοίς δωρεάς, και υποσχόμενος τους βαθμούς και μεγάλα αξιώματα, αυτοί δεν ήθελαν ούτε να ακούσουν καν τοιαύτας υποσχέσεις, αλλ  ἐφώναζαν ότι «απ  ἀρχῆς είμεθα χριστιανοί, και χριστιανοί θέλομεν αποθανωνείν». Τέλος, επειδή δεν επείθοντο, έστειλεν αυτούς δεσμίους εις την φυλακήν. Και εις την φυλακήν

δε ευρισκόμενοι, παρεκίνουν πάλιν αυτούς επί το αυτό, κατά διαταγήν του Διοικητού, αλλ  αὐτοὶ πάντοτε απαντούσαν με μεγάλη φωνή με τα ίδια λόγια. Και αυτός ο Διοικητής, εκάλεσε δια δευτέραν φοράν μπροστά του τους αγίους, τους ωμίλησε και τους συνεβούλευσε, ποιών εις αυτούς και κολαστήρια. Αλλ  οὐδὲν κατώρθωσε, μη δυνηθείς μεταβαλείν την γνώμην των, οι οποίοι εφώναζαν με μεγάλη φωνή ότι, «θέλομεν να αποθάνωμεν υπέρ Χριστού». Βλέπων δε ο Διοικητής την σταθερότητα της γνώμης των και την στερέωσιν αυτών εις την χριστιανικήν θρησκείαν, και ότι ούτε τα δώρα, ούτε οι απειλές τους μεταβάλλουν, απεφάσισε την τελευταίαν αυτών ποινήν, τον θάνατον. Και ούτω εκδοθείσης της καταδικαστικής αποφάσεως, ωδήγησαν αυτούς εις την ποινήν του θανάτου, εις τον τόπον όπου εφόνευαν τους καταδίκους, λεγόμενον Μεγάλη Πόρτα, της Ρεθύμνης, όπου ο δήμιος απέκοψε τας κεφαλάς των, αναβοώντων μέχρι της τελευταίας

αυτών αναπνοής το «Κύριε ελέησόν», και έτσι οι αοίδοιμοι παρέδωκαν τας αγίας ψυχάς των εις τον Κύριον. Κατέλιπον δε τα άγια αυτών Λείψανα είκει έως τρεις ημέρας, ως καταδίκων προς περιφρόνησιν αυτών. Κατά τας ημέρας δε αυτάς, οι Οθωμανοί χωροφύλακες της πόλεως ταύτης έβλεπαν φως εις τα άγια Λείψανά των, και βλασφημούντες αυτούς ωνείδιζον λέγοντας, ότι κατήλθεν πυρ εκ του ουρανού, ίνα κατακαύση αυτούς. Αφού δε εθανάτωσαν τους αγίους, έφεραν τας γυναίκας και τα παιδιά αυτών και κατηχμαλώτευσαν αυτούς. Μετά τρεις ημέρας δε χριστιανοί, οι οποίοι ήσαν εις την πόλιν, ανεφέρθησαν εις τον διερμηνέα του Διοικητού Μανουήλ Παπαδάκην, και αυτός εζήτησε τα λείψανα των μαρτύρων απ  αὐτόν, απέστειλε δε τον Αντώνιον Πουρδούνην και τον Γεώργιον Λαγόν, μεθ  ἑτέρων τινών χριστιανών οι οποίοι μετέφεραν τα Λείψανα των μαρτύρων εις την Μονήν του Αγίου Γεωργίου (νυν δε κοιμητηριακός ναός) του προαστείου της πόλεως ονόματι Περιβόλια, ένθα και ενεταφίασαν. Το δε εκχυνόμενον αίμα, καθώς και τα ενδύματα αυτών, εποίουν πάμπολλα θαύματα. Μετά εν έτος ο γενόμενος Αρχιερεύς Ρεθύμνης Ιωαννίκιος, αποστείλας εύρε τα άγια αυτών Λείψανα. Και τας τρεις μεν κάρας και μέρος των Λειψάνων έφερε εις την Εκκλησίαν Ρεθύμνης, τα υπόλοιπα δε έστειλεν εις την Ιερόν Μονήν Αρκαδίου, τα οποία διενεμήθησαν εις τους Ορθοδόξους ιερωμένους και λαϊκούς, ποιούντα άπειρα θαύματα. Η δε τέταρτη κάρα, μάλλον εθραύσθη εν
τω τάφω αυτών, παρά ότι εδόθη εις την Ρωσσίαν. Καθ’ ότι, όστις των χριστιανών παρακαλεί αυτούς μετά πίστεως, ιατρεύεται εξ οιασδήποτε ασθενείας πάσχει, δοξάζων ούτω ο Κύριος τους υπέρ Αυτού αθλήσαντας αγίους.

Τη αυτή ημέρα, την ανάμνησιν εορτάζομεν της Σκέπης της Υπεραγίας Δεσποίνης ημών Θεοτόκου και Αειπαρθένου Μαρίας, της πάντοτε και κατ’ εξαίρετον τρόπον σκεπούσης το ευσεβές ημών Έθνος, ως πάλαι έσκεπε την βασιλίδα των πόλεων.

Στίχοι:

Σκέπη σου Αγνή σκέπεις και περιθάλπεις,

Τους πίστει αφορώντας προς Σε Παρθένε.

Μητρός Θεοίο Σκέπη Ελλάδα θειόφρονα καλύπτει.

Αΰπνου δοξολογίας ποτέ επιτελουμένης εν τη αγία σορώ τη ούση εν Βλαχέρναις, απήει ο μακάριος Ανδρέας εκείσε τα εξ έθους ποιών. παρήν δε Επιφάνιος, και εις των παίδων αυτού μετ’ αυτού. Και έχων ήθος, ίστατο, ως η προθυμία τόνον εδίδου, ποτέ μεν μέχρι μεσονυχτίου, ποτέ δε έως πρωΐ. Τετάρτης ουν ώρας ήδη ούσης της νυκτός, ορά ο μακάριος Ανδρέας οφθαλμοφανώς μεγεθεστάτην σφόδρα, παραγενομένην εν γυναικείω τω σχήματι από των βασιλικών μετά φοβερού οψικίου,

εν οις ην και ο Τίμιος Πρόδρομος, και ο της βροντής υιός, εκατέρωθεν χειροκρατούντες αυτής, και Άγιοι πολλοί λευκοφόροι προεπορεύοντο αυτής. οι δε επηκολούθουν μετά υμνωδίας και ασμάτων πνευματικών. Ως ουν ήλθε πλησίον του άμβωνος, απήει ο Όσιος προς τον Επιφάνιον λέγων· Οράς την Κυρίαν και Δέσποιναν του κόσμου; Ο δε φησίν· Ναι, Πάτερ μου πνευματικέ.

Και τούτων ορώντων, κλίνασα τα γόνατα αυτής, επί πολλήν ώραν προσηύχετο, δάκρυσι ραίνουσα το θεοειδές αυτής και άχραντον πρόσωπον. Μετά δε το προσεύξασθαι, προσήν επί το θυσιαστήριον, δεομένη εκείσε υπέρ του περιεστώτος λαού. Ότε ουν απηύξατο, το μαφόριον αυτής, όπερ επί της παναχράντου αυτής κορυφής έφερεν, ως είδος αστραπής υπάρχον, και αποτυλίξασα εξ αυτής, τη ωραία σεμνότητι ταις παναχράντοις χερσίν αυτής λαβούσα, μέγα και φοβερόν υπάρχον, επάνων παντός

 ου εκείσε εστώτος λαού διεπέτασεν, όπερ επί ικανάς ώρας εώρων οι θαυμάσιοι υπεράνω του λαού εκτεταμένον και αυγάζον δόξαν Κυρίου ως ήλεκτρον. Μέχρις ουν ην εκεί η Υπεραγία Θεοτόκος, εβλέπετο κακείνο. Μετά δε το αναχωρήσαι αυτήν, ουκέτι τεθέατο. Πάντως γαρ ήρεν αυτό μεθ’ εαυτής, την δε χάριν αφήκεν τοις

ούσιν εκεί.

Τη αυτή ημέρα, μνήμη των αγίων Μαρτύρων Τερεντίου και Νεονίλλης, και των τέκνων αυτών Νιτά, Σαρβίλου, Ιέρακος, Θεοδούλου, Φωκά, Βήλης και Ευνίκης.

Στίχοι.

Συν επτά τέκνοις η δυάς των συζύγων Τιμήν τομήν ηγείτο την εκ του ξίφους.

Δειρήν ογδοάτη γε Τερέντιος εικάδι κάρθη. Ούτοι οι Άγιοι, εν ενί οίκω διάγοντες και τω Θεώ αεί εν κρυπτώ λατρεύοντες, διεβλήθησαν και παρέστησαν τω δικαστηρίω. Και επειδή τον μεν Χριστόν ωμολόγουν,

τα δε είδωλα εκωμώδουν, κρεμασθέντες εξέοντο· είτα όξει δριμυτάτω ταις πληγαίς κατερραντίζοντο και πυρκαϊάς κάτωθεν φλογιζομένης, προσηύχοντο σιωπηρώς αλλήλους επαλείφοντες. Ου παρείδεν ουν ο Θεός την δέησιν αυτών· Άγγελοι γαρ αοράτως τους Αγίους των δεσμών ηλευθέρουν και την θεραπείαν παρείχον· τους δε ασεβείς έκπληξις και φόβος κατείχε, και η φυλακή τους Αγίους είχε. Τη δε εξής, ροπάλοις τύπτονται· είτα εν τροχώ δεθέντες, τω δοκείν εμαστίζοντο· και εν μηδενί δεινόν πεπονθότες, βορά τοις θηρσί παραδίδονται. Ούτως οι άγιοι Μάρτυρες αβλαβείς εκ πάντων διατηρηθέντες, λέβησιν εκ πίσσης παφλάζουσιν εμβάλλονται
και ο βρασμός της πίσσης εις ύδωρ μετεβλήθη. Ιδόντες ουν οι δυσσεβείς, ότι αι κολάσεις τοις Αγίοις αντ  οὐδενὸς ελογίσθησαν, ξίφει τας κεφαλάς αυτών έτεμον.

Τη αυτή ημέρα μνήμη του Οσίου Πατρός ημών Στεφάνου του Σαββαΐτου, του και Επισκόπου γενομένου.

Στίχοι.

Επώνυμος Στέφανος ου φορεί στέφους, Ο πρακτική χειρ αρετής οίδε πλέκειν.

Ούτος ο Όσιος, περί τα τέλη του ογδόου αιώνος ακμάσας, ηγωνίσατο κατά των αιρέσεων· και ποιητής εγένετο ασματικών Τροπαρίων, ως τούτο αναφέρει ο Γραπτός Θεοφάνης εν τω εις τον Όσιον τούτον μελουργηθέντι παρ  αὐτοῦ Κανόνι.

Τη αυτή ημέρα μνήμη των αγίων Μαρτύρων Τερεντίου, Αφρικανού, Μαξίμου, Πομπηίου, και ετέρων τριάκοντα εξ.

Στίχοι.

Τέμνουσι Τερέντιον, ος βλύσας γάλα, Έδειξε καινόν και τετμημένος τέρας.

Κτείνουσι φαύλοι προσκυνηταί δαιμόνων, Τρεις προσκυνητάς Τριάδος δια ξίφους. Άνδρας συνάθλους εξ ομού και τρις δέκα,

ομού συναθλήσαντας έγνων εκ ξίφους Ούτοι οι άγιοι Μάρτυρες ήθλησαν επί Δεκίου βασιλέως και Φουρτουνάτου ηγεμόνος, εν Αφρική γεννηθέντες και αγωνισάμενοι. Τύπτονται ουν νεύροις ωμοίς, είτα

ράβδοις· και πυρωθείσιν οβελίσκοις τα νώτα καίονται· και επιχεομένου όξους συν άλμη, τριχίνοις υφάσμασιν ανατρίβονται· και δεσμώ μετά την ερώτησιν βάλλονται και γυμνοί σύρονται επάνω πυρός. Είτα ξέονται και εις βόθρον απορρίπτονται, όφεων και σκορπίων μεστόν· και αβλαβείς διαμείναντες, ξίφει ετελειώθησαν.

Τη αυτή ημέρα μνήμη του οσίου Πατρός ημών Φιρμιλιανού, Επισκόπου Καισαρείας, και Μελχίωνος σοφιστού, πρεσβυτέρου Αντιοχείας, οίτινες καθείλον Παύλον τον

Σαμωσατέα.

Στίχοι.

Ειρηνικώς θνήσκουσιν ειρήνης τέκνα, Φιρμιλιανός και συν αυτώ Μελχίων.

Τη αυτή ημέρα μνήμη της αγίας Φεβρωνίας, θυγατρός Ηρακλείου βασιλέως.

Στίχοι.

Την βασιλείαν ουρανών, Φεβρωνία, Της πατρικής σου προκρίνεις ως αγχίνους.

Τη αυτή ημέρα, μνήμη του αγίου Ιερομάρτυρος Κυριακού, του φανερώσαντος τον τίμιον Σταυρόν επί της βασιλείας Κωνσταντίνου του Μεγάλου, και Ελένης της αυτού μητρός.

Στίχοι:

Μίξας ελαίω, Κυριακέ παμμάκαρ, Σον αίμα σεπτόν, μίγμα καινόν ειργάσω.

Ούτος μετά το φανερώσαι τον τίμιον Σταυρόν και πιστεύσαι και βαπτισθήναι, γέγονεν Επίσκοπος Ιεροσολύμων μετά Μακάριον και παρέτεινεν η ζωή αυτού μέχριτης βασιλείας Ιουλιανού του παραβάτου· ος κατά των Περσών εκστρατεύσας, απήλθε και εις Ιερουσαλήμ και μαθών περί του Αγίου και κρατήσας αυτόν, εαυτώ παρέστησε· και αναγκάσας θύσαι τοις ειδώλοις, ηλέγχθη παρ  αὐτοῦ. Όθεν και εκέλευσε κοπήναι την δεξιάν αυτού χείρα, ειπών· Ότι επιστολάς πολλάς γράψας μετά της χειρός ταύτης, πολλούς απέστρεψας από των θεών. Είτα εξέχεε μόλυβδον εν τω στόματι αυτού, και μετά ταύτα έθηκαν αυτόν επί κραββάτου πεπυρακτωμένου, κατά πρόσωπον.

Ελθούσα δε προς αυτόν η μήτηρ αυτού, και αυτή εκρατήθη, και κρεμασθήναι ταύτην προστάττει εκ των τριχών· και ξεομένη, το πνεύμα τω Κυρίω παρέθετο. Είτα εμβληθείς και αυτός εις λέβητα, επλήγη μετά ξίφους, και ετελειώθη.

Τη αυτή ημέρα, η μήτηρ του αγίου Κυριακού Άννα, λαμπάσι φλεχθείσα και ξεσθείσα, ετελειώθη.

Στίχοι.

Φλεχθείσα σάρκα Μάρτυς Άννα λαμπάσιν,Αειφανής υπήρξε λαμπάς Κυρίου.

Τη αυτή ημέρα, Μνήμη του οσίου Πατρός ημών Αθανασίου του Α , Πατριάρχου Κωνσταντινουπόλεως, του εν τω Άθω ασκήσαντος.

Στίχοι.

Αθανάσιε, τις σε ου μη δοξάσει, Όν Τριας αυτήν πανταχού εδόξασεν;

Τη αυτή ημέρα, Μνήμη του Αγίου Αρσενίου, Αρχιεπισκόπου Σερβίας.

Τη αυτή ημέρα, Μνήμη του Αγίου Αβραμίου, Επισκόπου Εφέσσου.

Τη αυτή ημέρα, Μνήμη του Αγίου Ιερομάρτυρος Θεοφίλου, της Λαύρας των Σπηλαίων του Κιέβου, του Ρώσσου, του δια Χριστόν σαλλού.

Τη αυτή ημέρα, Μνήμη του Οσίου Πατρός ημών Διομήδους του εν Κύπρω.

Ταις αυτών αγίαις πρεσβείαις Χριστέ ο Θεός, ελέησον ημάς. Αμήν.

Ωδή Ζ´. Εικόνος χρυσής.

Σαρκών Δανιήλ, ου κατίσχυσαν ποτέ λεόντων στόματα, αλλ  οὐδὲ θάνατος των νεομαρτύρων σου, εν χειρί σου γαρ, Κύριε, ζώσιν αι ψυχαί των δικαίων αγαλλιώσαι, και ψάλλουσαι· Ευλογητός ει ο Θεός ο των Πατέρων ημών.

Η φλοξ τοις τρισίν, εδροσίζετο παισίν εν Βαβυλώνι ποτέ, τοις Νεομάρτυσι δε η παράνομος κατεφλέγετο άνοια, όθεν την απάτην, ορώντες τεφρουμένην εκραύγαζον·Ευλογητός ει ο Θεός ο των Πατέρων ημών.

Τω πόθω Χριστέ, διαζέοντες τω σω οι Νεομάρτυρες, ώσπερ ανάλωτον περιβόλαιον, βασάνων αλγεινών κατεφρόνουν, σοι εντρυφώντες και λέγοντες· Ευλογητός ει ο Θεός ο των Πατέρων ημών.

Ως εύπλοκος ην ο χορός των εν Ρεθύμνη νεομαρτύρων, πολυτίμητός τε και θεόλεκτος των εκλεκτών σου ομήγυρις, πνεύματι τω σω κροτουμένη, και ευρύθμως χορεύουσα·

Ευλογητός ει ο Θεός ο των Πατέρων ημών.

Νομίμως της σης ομολογίας, ευσεβώς υπερήθλησαν εν Ρεθύμνη, οι μάρτυρές σου αικιζόμενοι, και θεοπνεύστω σου χάριτι, μίαν τρισυπόστατον φύσιν, ομολογούντες εκραύγαζον· Ευλογητός ει ο Θεός ο των Πατέρων ημών.

Θεοτοκίον.

Σε βάτον Μωσής, εν τω όρει τω Σινά πυρπολουμένην, Αγνή προϋθεώρει την ενέγκασαν, ακαταφλέκτως την άστεκτον, αίγλην της αρρήτου ουσίας ενωθείσης παχύτητι, σαρκός μιας των εν αυτή, αγίων υποστάσεων,

Έτερος. Ουκ ελάτρευσαν.

Επί πέτραν θείας γνώσεως ερείσαντες, τας βάσεις Ένδοξοι, των καρδιών υμών, εχθρών μηχανήμασιν ου παρετράπητε, αναμέλποντες ο των Πατέρων Κύριος, και Θεός ευλογητός ει.

Φως ανέσπερον, αθλήσασι δι  αἵματος, υμίν ανέτειλεν, και ευφροσύνη σαφώς, υμάς διεδέξατο ω Νεομάρτυρες, αναμέλποντας· ο των Πατέρων Κύριος, και Θεός ευλογητός ει.

Μεγαλύνομεν υμών τους άθλους εν πλουσίω λαμπόμενοι φωτί και χάριτι, Αθλοφόροι διαπρέποντες, λύσιν πταισμάτων και φροντίδων, δοθήναι τοις προς υμάς καταυγάζουσιν· ω Άγιοι, τον ευεργέτην δυσωπήσατε.

Θεοτοκίον.

Φωνήν σοι του θείου Γαβριήλ, προσάγομεν, γεγηθότες Κόρη Πάναγνε· Χαίρε η κεχαριτωμένη, Μαρτύρων, Αποστόλων το καύχημα, και πάντων των πιστών το διάσωσμα, Παρθενομήτορ απειρόγαμε.

Ωδή η´. Τον αρρήτω σοφία.

Μεμηνότων τυράννων την δυσκάθεκτον μανίαν, οι νεομάρτυρες κατέβαλον, διαπρυσίως μελωδούντες· Ευλογείτε τα έργα Κύριου· τον Κύριον.

Ανανήψατε πλάνοι, και επίγνωτε τον Κύριον, ώσπερ όντως οι εκ της Λάμπης, ένδοξοι μάρτυρες ανεβόων· Ευλογείτε τα έργα Κυρίου τον Κύριον.

Ρητορεύειν μηδόλως μελετήσαντες, οι εν Ρεθύμνη μάρτυρες, πνεύματος δε θείου πλησθέντες εβόων· Ευλογείτε τα έργα Κυρίου τον Κύριον.

Θεοτοκίον.

Των γενναίων τούτων Νεομαρτύρων, ωραιώθησαν εν χάριτι, οι πόδες τρισυπόστατον φύσιν ευαγγελιζομένων, και Θεοτόκον ομολογούντων· Ευλογείτε τα έργα Κυρίου τον Κύριον.

Έτερος. Παίδας ευαγείς.

Η ευαγεστάτη των Μαρτύρων, πανήγυρις χαρμοσύνως επεδήμησε, κόσμον καταυγάζουσα, πάντας κατευφραίνουσα, και τηλαυγώς φαιδρύνουσα, πίστει τους ψάλλοντας· τον Κύριον υμνείτε τα έργα και υπερυψούτε εις πάντας τους αιώνας. Ορθρίζοντες προς τον εκ της Παρθένου Ήλιον, Μάρτυρες αήττητοι φως εχρηματίσατε, και το της πλάνης χάριτι, σκότος ελύσατε. Τον Κύριον υμνείτε βοώντες και υπερυψούτε εις πάντας τους αιώνας.

Στεφάνω της νίκης κοσμηθέντες, και κάλλους διαδήματι λαμπόμενοι, αίγλην την ανέσπερον, τέλος το μακάριον, εν ουρανοίς ειλήφατε, Μάρτυρες κράζοντες· Τον Κύριον υμνείτε τα έργα και υπερυψούτε εις πάντας τους αιώνας. Υμάς τους γενναίους αθλοφόρους, Γεώργιον, Αγγελήν, Μανουήλ τε και τον Νικόλαον, πρέσβεις προς τον Κύριον, δυνατωτάτους έχοντες, πόθω κραυγάζομεν· Τον Κύριον υμνείτε τα έργα και υπερυψούτε
 εις πάντας τους αιώνας.

Θεοτοκίον.

Στόματι και γνώμη Θεοτόκον, φρονούντες ομολογούμέν σε Πανάμωμε. Τέτοκας γαρ Πάναγνε, σάρκα περιθέμενον, τον ποιητήν και Κύριον, και βασιλέα Χριστόν, διο σε την Παρθένον υμνούμεν, και υπερυψούμεν εις πάντας τους αιώνας.

Ωδή θ´. Τον εκ Θεού Θεόν Λόγον.

Υλοτομήσαντο πάλαι των ειδωλων την πλάνην, Χριστέ εν ταις καρδίαις των πιστών, συ τω πυρί τω της πίστεως καταφλέξας Μαρτύρων της ευσεβείας ήθροισας χορούς, επαξίως σε ύμνοις απαύστως μεγαλύνοντας.

Ρευστήν οι εν Ρεθύμνη μάρτυρες, δόξαν και πλούτον Χριστέ, καταλιπόντες επί γης, σε το δόξης απαύγασμα, αναφαίρετον πλούτον εύραντες, αιωνίων αγαθών κληρονόμοι, αξίως εν ουρανοίς εγένοντο.

Νενικηκότες τοις άθλοις, και τη Τρισυποστάτω Τριάδι παρεστώτες αθληταί, νυν δωρηθήναι πρεσβεύσατε, την ειρήνην τω κόσμω, νίκας τοις ευσεβέσι κατ  ἐχθρῶν, πάσι τε σωτηρίαν τοις υμάς γεραίρουσιν.

Θεοτοκίον.

Νύμφη και Μήτηρ Παρθένε, των Αγίων τους δήμους, τον σον καθικετεύοντας Υιόν, δέξαι η μόνη ελπίς των πιστών, και ειρήνην τω κόσμω, και ευρωστίαν δώρησαι ημίν, και σωτηρίαν ψυχής τοις υμνούσί σε βράβευσον.

Έτερος. Εύα μεν τω της παρακοής.

Καμάτους υμών τους επί γης ουράνιος, ευφροσύνη διεδέξατο, ένθα Μαρτύρων αι χορείαι, και τα των Αθλοφόρων στρατεύματα, και πάσα των Πρωτοτόκων ομήγυρις, τοις ουράνιοις συνευφραίνεται.

Εκ των δεσμών των οδυνηρών Πανόλβιοι, και κινδύνων διασώσατε, πάντας τους πίστει την αγίαν, Πανήγυριν υμών εορτάζοντας, ειρήνην και γαλήνην αιτούμενοι, και σωτηρίαν Πανσεβάσμιοι.

Ράβδον δυνάμεως θείας, τον Σταυρόν κεκτημένοι, εβόων τω Χριστώ οι αθληταί, οι τετράριθμοι Δέσποτα, πανσθενεί τροπαιούχω, τη ση στεφάνω χειρί, ίνα πάντες σε εν ύμνοις απαύστως μεγαλύνομεν.

Θεοτοκίον.

Χαίρε πηγή αφθαρσίας, Χαίρε κούφη νεφέλη, Χαίρε τερπνέ Παράδεισε Θεού πηγή ιαμάτων ψυχών, Χαίρε άγιον όρος, ο είδεν ο προφήτης Δανιήλ, Χαίρε Μήτερ Παρθένε Χαίρε η πάντων Άνασσα.

Εξαποστειλάριον. Τοις Μαθηταίς συνέλθομεν.

Αδελφική συνδούμενοι, τη στοργή και τη πίστει, οι εν Ρεθύμνη μάρτυρες, Γεώργιος, Αγγελής τε, Μανουήλ και Νικόλαος, σε Χριστέ δυσωπούσιν, ειρήνην δούναι τω κόσμω και τοις πιστοίς, τρόπαια νίκης κατά βαρβάρων, ημίν πταισμάτων άφεσιν, και ψυχών σωτηρίαν.

Έτερον, όμοιον.

Ο Μανουήλ ο ένδοξος, Αγγελής ο θεόφρων, Νικόλαος Γεώργιος, του Χριστού τη ισχύϊ, ενήθλησαν και την πλάνην, των απίστων καθείλον, και νυν καθικετεύουσι, την Αγίαν Τριάδα, υπέρ ημών, ους εν ύμνοις άπαντες ευφημούντες, φαιδρώς πανηγυρίσωμεν, την σεπτήν τούτων μνήμην.

Θεοτοκίον.

Κενούται εν τη μήτρα σου, ο πληρέστατος, κόλπων πατρώων άχραντε ουκ εκστάς απορρήτως, και σαρξ οράται, και βρέφος τίκτεται Θεοτόκε, ον εκτενώς ικέτευε λυτρωθήναι κινδύνων, και πειρασμών, και πταισμάτων Δέσποινα, και γεένης, τους ευσεβώς κηρύττοντας, του Θεού σε μητέρα.

Εις τους Αίνους. Ήχος δ´. Ως γενναίον εν Μάρτυσιν.

Ως γενναίου εν μάρτυσι, συνελθόντες μακάριε Αγγελή, την μνήμην σου εορτάζομεν, και γαρ βασάνους υπέμεινας, και αίμα εξέχεας, δι’ αγάπην του Χριστού, παρ’ ου στέφανον είληφας, ον ικέτευε, εκ παντοίων ρυσθήναι συμπτωμάτων, τους εκ πόθου εκτελούντας, την παναοίδιμον μνήμην σου.

Μανουήλ τε του Μάρτυρος, ως ανδρείως αθλήσαντος, και εχθρού την έπαρσιν ταπεινώσαντος, την θείαν μνήμην τιμήσωμεν, και πόθω βοήσωμεν· Νέε Μάρτυς του Χριστού, υπέρ ου αίμα κέχυκας τούτω πρέσβευε, εκ ικινδύνων ρυσθήναι πολυτρόπων, τους τιμώντάς σου την μνήμην, και σε πιστώς μακαρίζοντας.

Γεωργός ώσπερ άριστος, Νεομάρτυς Γεώργιε, το μικρόν γεώργιον του σου σώματος, συ καλλιέργησας άριστα, αυτό τε κατήρδευσας, των αιμάτων σου ροαίς, καρποφόρον τε έδειξας και πολύγονον ιαμάτων πληθύϊ και θαυμάτων, τοις προστρέχουσιν εκ πόθου και προσκυνούσί σε ένδοξε.

Τον της νίκης φερώνυμον, του λαού και υπέρμαχον, τον στερρόν Νικόλαον ευφημήσωμεν, ότι τον δρόμον τετέλεκε, την πίστιν εκήρυξε, και ενήθλισε στερρώς, δι’ αγάπην του κτίσαντος, ω παρίσταται, μετά δόξης απαύστως ικετεύων, λυτρωθήναι εκ κινδύνων, πάντας τους τούτον γεραίροντας.

Δόξα. Ήχος πλ. α .

Δεύτε φιλεόρτων το σύστημα, δεύτε και χορείαν στησώμεθα, τη ετησία πανηγύρει, των νέων Μαρτύρων. Ούτοι γαρ οι αείμνηστοι, μηδέν των γηΐνων προτιμήσαντες, μόνον δε τον Σταυρόν του Χριστού ως θυρεόν πλουτούντες, βασάνων κατεφρόνησαν, και τον Χριστόν γενναίως, Θεόν αληθινόν τοις ασεβέσιν ωμολόγησαν, και δι Αυτόν το αίμα προθύμως εξέχεαν. Τούτους ανευφημούντες είπωμεν· Αθληταί του Χριστού γενναιότατοι, Αγγελή, Μανουήλ, Γεώργιε και Νικόλαε, μη παύσητε πρεσβεύειν

Θεώ υπέρ ειρήνης του κόσμου, και σωτηρίας των ψυχών ημών.

Και νυν.

Μακαρίζομέν σε Θεοτόκε Παρθένε...

Δοξολογία μεγάλη και απόλυσις.

ΕΙΣ ΤΗΝ ΛΕΙΤΟΥΡΓΙΑΝ

Προκείμενον, ήχος δ : Θαυμαστός ο Θεός εν τοις αγίοις αυτού...

Στιχ.: Εν εκκλησίαις ευλογείτε τον Θεόν...

Ο Απόστολος· Προς Εφεσίους επιστολής Παύλου το ανάγνωσμα: Αδελφοί, ενδυναμούσθε εν Κυρίω... (Ζήτει Κυριακή ΚΖ´.)
Ευαγγέλιον, εκ του κατά Ματθαίον: Είπεν ο Κύριος την παραβολήν ταύτην· ωμοιώθη η Βασιλεία των ουρανών... (Ζητεί την 9 Μαρτίου των μ  Μαρτύρων) .

Κοινωνικόν: Εις μνημόσυνον αιώνιον έσται δίκαιος. Αλληλούϊα.

Μεγαλυνάριον. Ποίημα Νικολάου Σταυράκη

Τους γενναίους μάρτυρας του Χριστού, τέσσαρας εν Κρήτη υπομείναντας καρτερώς, τυράννων βασάνους και χύσιν αιμάτων, εν ύμνοις εγκωμίων πιστοί τιμήσωμεν.

ΕΓΚΩΜΙΑ. ΣΤΑΣΙΣ Γ .

(Ποίημα Ρεθύμνης και Αυλοποτάμου Καλλινίκου Νικολετάκη)

Αι γενεαί πάσαι, μακαρίζομέν σας, τους Μάρτυρας Κυρίου.

Αξίως ευφημούμεν, Μάρτυρας τους θείος, τους εκ της Ρεθύμνης.

Υπέστησαν βασάνους, ούτοι παρά τυράννου, αρνήσασθαι την πίστιν.

Πατρώαν τε και θείαν, Χριστού τε του Κυρίου, του πάντων Βασιλέως.

Ουδόλως υπακούουν, αλλά στερρώς πιστεύειν, θρησκείαν τε την θείαν.

Ου βάσανα, ούδ’ άλλα, φόβητρα τυραννίας, τους Μάρτυρας φοβούσι.

Στερρώς υπέρ Κυρίου, θάνατον εξαιτούνται, οι Μάρτυρες οι θείοι.

Ατίμως θανατώνον, τους Μάρτυρας Κυρίου, τύραννοι οι ομώται.

Στεφάνους μαρτυρίου, αξίως τε λαμβάνουν, παρά Χριστού Κυρίου.

Συν τοις χοροίς Μαρτύρων, αγάλλονται και ούτοι οι Μάρτυρες Κυρίου.

Αγάλλεται η Κρήτη, σήμερον εν τη μνήμη, τεσσάρων τε Μαρτύρων.

Η Ρέθυμνα δε αύθις, Μαρτύρων μνήμην άγει, σήμερον γηθοσύνως.

Οι κάτοικοι δε ταύτης, ευσεβώς δοξάζουν, Μάρτυράς τε τους θείους.

Ω Μάρτυρες Κυρίου, πρεσβεύετε Κυρίω, υπέρ των Ρεθυμνίων.

Πρεσβεύετε Κυρίω, υπέρ του Καλλινίκου, Ρεθύμνης αρχιθύτου.

Αι κάραι των Μάρτύρων, την Ρέθυμναν πλουτίζουν, δια πολλών θαυμάτων.

Οι τάφοι των Μαρτύρων, εν κώμη Περβολίων, υπάρχουσι και κείνται.

Τα τέκνα των Μαρτύρων, αθροίζοντ’ εν Ρεθύμνη, δοξάζοντες Κυρίω.

Μετά των Ρεθυμνίων, την εορτήν ποιούσι, μηνί τω Οκτωβρίω.

Πρεσβεύετε Κυρίω, τετράριθμοι Μαρτύρων, υπέρ των ευφημούντων.

Δόξα. Τριαδικόν.

Τρισήλιε Θεέ μου, πυρός εκ της γεέννης, ρύσαι ημάς σους δούλους.

Και νυν. Θεοτοκίον.

Πανάχραντε Παρθένε, υπέρ ημών μη παύσης, πρεσβεύειν τω Υιώ Σου.

Και πάλιν το α .

Αι γενεαί πάσαι, μακαρίζομέν σας, τους Μάρτυρας Κυρίου.

Η/Υ ΠΗΓΗ

